
I. DISPOSICIONS XERAIS

XEFATURA DO ESTADO

10585 Real decreto lei 13/2021, do 24 de xufio, polo que se modifican a Lei 2/2021,
do 29 de marzo, de medidas urxentes de prevencion, contencién e
coordinacién para facer fronte a crise sanitaria ocasionada pola COVID-19, e
o0 Real decreto lei 26/2020, do 7 de xullo, de medidas de reactivacién
econbmica para facer fronte ao impacto da COVID-19 nos ambitos de
transportes e vivenda.

A evolucién da epidemia da COVID-19 e as coberturas de vacinacion que se estan
acadando ao longo do primeiro semestre de 2021 en Espafia permiten expor o inicio
dunha reducion progresiva dalgunhas das medidas de control da transmision. Este proceso
culminara, en ultima instancia, cando as coberturas de vacinacion do total da poboacion e
en cada un dos grupos que a comporien se situe por riba do 70 % ou, polo menos, nos
grupos albo para a vacinacion, e a situacion epidemioléxica se mantena de forma estable,
en todos os territorios, por baixo do nivel de alerta 1, no que se deu en chamar «Nova
normalidade», no documento «Actuaciéns de resposta coordinada para o control da
transmision da COVID-19», do Consello Interterritorial do Sistema Nacional de Saude,
dispofible na paxina web do Ministerio de Sanidade.

Unha das medidas que tivo un maior impacto no control da transmision, permitindo
pola sua vez un certo grao de interaccion social, foi a obrigatoriedade do uso de mascaras
que establece o artigo 6 da Lei 2/2021, do 29 de marzo, de medidas urxentes de
prevencion, contencion e coordinacion para facer fronte a crise sanitaria ocasionada pola
COVID-19.

Débese atender, ademais de a evolucién da epidemia da COVID-19 nos diferentes
territorios do pais, as coberturas crecentes que se estan acadando co programa de
vacinacion, en particular dos grupos mais vulnerables: o0 23 de xufio de 2021, 0 100 % e
0 96,4 % dos maiores de 80 e 70 anos, respectivamente, con pauta completa, e 0 93,2 %
e 0 86,3 % dos maiores de 60 e 50 anos, respectivamente, cunha dose; ademais, o 50 %
de toda a poboacion xa recibiu, polo menos, unha dose da vacina. Neste contexto, pddese
expor a pertinencia de rebaixar a obrigatoriedade do uso de mascaras en determinados
ambientes e escenarios do mesmo xeito que estan facendo outros paises con situacions
similares da nosa contorna.

Todos estes datos e, en particular, a evidencia cientifica sobre o menor grao de
transmisiéon do coronavirus SARS-CoV-2 en espazos ao aire libre fan necesario, ao
xuizo do Goberno, establecer cambios nas medidas sanitarias de caracter non
farmacoldxico que afectan o conxunto da poboacion, entre as cales se encontra o uso
de mascaras.

Os cambios que introduce este real decreto lei afectan, principalmente, a eliminacién
do uso obrigatorio de mascaras na via publica e en espazos ao aire libre, Por iso, mediante
este real decreto lei modificase o artigo 6 da Lei 2/2021, do 29 de marzo, de medidas
urxentes de prevencion, contencion e coordinacion para facer fronte a crise sanitaria
ocasionada pola COVID-19, para facer efectiva a medida prevista.

Mantense, con todo, a obrigatoriedade do uso da mascara ao aire libre cando se
produzan aglomeraciéns e non se poida manter unha distancia minima de 1,5 metros
de distancia entre persoas, salvo grupos de conviventes. Tamén segue sendo
obrigatorio o uso de mascara nos medios de transporte publico, e especificase que isto
inclue plataformas e estacions de viaxeiros e teleféricos. Porén, deixa de ser obrigatorio
0 uso de mascara para os pasaxeiros de buques e embarcacions cando se encontren
nos espazos exteriores da nave e se poida manter a distancia de seguridade de 1,5
metros. Regulase, ademais, o uso de mascara nos eventos multitudinarios ao aire

libre, de modo que serd obrigatoria cando os asistentes estean de pé ou, se estan
sentados, cando non se poida manter 1,5 metros de distancia entre persoas, salvo
grupos de conviventes.

Aténdese, asi mesmo, as especiais circunstancias do ambito penitenciario. Nas
institucions penitenciarias cémpre que a regulacién do uso da mascara se adapte as
particularidades dos centros penitenciarios e da sua organizacién, asi como as
necesidades da poboacién reclusa e dos empregados destas instituciéns. Por iso, as
decisions nesta materia atribuenselle a autoridade penitenciaria competente.

Por outra banda, o artigo 15.2 da Lei 2/2021, do 29 de marzo, en relacién coa Liga de
Futbol Profesional e coa Liga ACB de baloncesto, atriblelle ao Consello Superior de
Deportes, logo de consulta ao organizador da competicion, ao Ministerio de Sanidade e as
comunidades auténomas, as decisidns sobre capacidade ou as medidas de prevencion e
proteccion de deportistas e publico, en funcién das circunstancias sanitarias. Este réxime
particular, previsto polas especificidades destas competicions, que tefien lugar en todo o
territorio nacional, deixa de ser necesario unha vez normalizada a situacion e renovadas
as competicions profesionais, coa incorporacion progresiva do publico a elas. Por iso,
mediante este real decreto lei derrégase o nimero 2 do artigo 15 da Lei 2/2021, do 29 de
marzo.

Xunto coas mencionadas medidas, o artigo 6 do Real decreto lei 26/2020, do 7 de
xullo, de medidas de reactivaciéon econémica para facer fronte ao impacto da COVID-19
nos ambitos de transportes e vivenda, establece restricions de acceso as terminais dos
aeroportos de forma indefinida. A evolucion da pandemia e o avance da vacinacién e
proteccion da poboacidon contra ela aconsellan establecer un procedemento para a
adecuacion das ditas restricions as necesidades de saude publica, en atencion ao nivel de
proteccion acadado pola cidadania e para contribuir a recuperacion da actividade
econdmica e a paulatina volta a normalidade, en particular para a reactivacion do turismo.
Por iso, mediante este real decreto lei modificase o artigo 6 do citado Real decreto
lei 26/2020, do 7 de xullo, engadindolle un nimero 3, co fin de recoller a posibilidade de
que, mediante acordo do Consello de Ministros, por proposta dos ministros de Transportes,
Mobilidade e Axenda Urbana e de Sanidade, se poidan modificar as limitaciéons de acceso
aos edificios terminais dos aeroportos de interese xeral, en atencién a evolucién da
pandemia.

Do mesmo xeito que ocorreu coas medidas iniciais sobre o uso da mascara, que
estableceu o Real decreto lei 21/2020, do 9 de xufio, de medidas urxentes de prevencion,
contencion e coordinacion para facer fronte a crise sanitaria ocasionada pola COVID-19,
estas medidas requiren adoptarse con celeridade e compre trasladarlle unha mensaxe
clara e inmediata a cidadania, que cumpriu de maneira exemplar e responsable as
diversas medidas que foron adoptando as autoridades sanitarias desde o inicio da
pandemia. E xusto, por iso, que as normas que rexen nas suas actividades e relaciéns
cotias sexan proporcionadas e acordes coa suUa finalidade e coa evolucién dos indicadores
epidemioloxicos.

A citada necesidade de adoptar as medidas rapidamente non se poderia ver satisfeita
nin sequera cunha tramitacién parlamentaria pola via de urxencia. De ai a extraordinaria e
urxente necesidade de aprobar este real decreto lei para adecuar a situacioén epidemioléxica
en que se encontra o pais as normas sobre 0 uso de mascaras. Urxente e extraordinaria
necesidade sobre a cal o Tribunal Constitucional se pronunciou en diversas ocasions (STC
139/2016, do 21 de xullo) mantendo que «a adecuada fiscalizacion do recurso ao decreto
lei require, por conseguinte, que a definicioén polos érganos politicos dunha situacion «de
extraordinaria e urxente necesidade» sexa «explicita e razoada»» e que, por tanto, «o
presuposto habilitante da «extraordinaria e urxente necesidade» sempre se debera levar
a cabo mediante a valoraciéon conxunta de todos aqueles factores que determinaron que o
Goberno ditase a disposicion legal excepcional». A valoracion da situacion actual, definida
polos indicadores epidemioldxicos, asi como polo grao de vacinacion acadado, xustifica
por en marcha unhas medidas como as recollidas por este real decreto lei que, sen dubida,
supofien un beneficio inmediato para a cidadania, a vez que resultan proporcionadas a

situacion epidemioldxica que atravesa o pais, axustandose, polo tanto, ao «xuizo politico
ou de oportunidade que corresponde ao Goberno» realizar (STC 182/1997, do 30 de
outubro).

Asi mesmo, este real decreto lei responde aos principios de boa regulacién
establecidos no artigo 129 da Lei 39/2015, do 1 de outubro, do procedemento administrativo
comun das administracions publicas, en particular aos de eficacia, eficiencia e
proporcionalidade, ao delimitarse neste texto normativo de forma clara os supostos en que
€ obrigatorio o uso de mascaras, asi como as suas excepcions, e axustar todo iso aos
indicadores mais recentes e favorables da evolucién de la pandemia. Tamén se axusta ao
principio de seguridade xuridica ao dotar a cidadania dunha norma en que se prevé a
regulacion do uso de mascaras e ao suprimir unha regulacién que quedara superada no
que se refire a determinadas competiciéns deportivas profesionais. En canto ao principio
de transparencia, esta norma esta exenta dos tramites de consulta publica, audiencia e
informacion publica, por tratarse dun decreto lei, tal e como autoriza o artigo 26.11 da
Lei 50/1997, do 27 de novembro, do Goberno.

Os titulos competenciais en virtude dos cales se dita este real decreto lei son os
previstos no artigo 149.1.16.2 da Constitucion espafiola, que lle atrible ao Estado a
competencia en materia de sanidade exterior, bases e coordinacion xeral da sanidade e
lexislacion sobre produtos farmacéuticos, e 149.1.20.2, que lle atrible ao Estado a
competencia en materia de aeroportos de interese xeral e transito e transporte aéreo.

Na sua virtude, facendo uso da autorizacién contida no artigo 86 da Constitucion
espafiola, por proposta dos ministros de Sanidade, e de Transportes, Mobilidade e Axenda
Urbana, e logo de deliberacion do Consello de Ministros na sua reunién do dia 24 de xufio
de 2021,

DISPONO:

Artigo primeiro. Modificacién da Lei 2/2021, do 29 de marzo, de medidas urxentes de
prevencién, contencién e coordinacion para facer fronte & crise sanitaria ocasionada
pola COVID-19.

A Lei 2/2021, do 29 de marzo, de medidas urxentes de prevencion, contencion e
coordinacion para facer fronte a crise sanitaria ocasionada pola COVID-19, queda
modificada nos seguintes termos:

Un. O artigo 6 queda redactado do seguinte modo:
«Artigo 6. Uso obrigatorio de mascaras.

1. As persoas de seis anos en diante quedan obrigadas ao uso de mascaras
nos seguintes supostos:

a) En calquera espazo pechado de uso publico ou que se encontre aberto ao
publico.

b) En calquera espazo ao aire libre no cal, pola aglomeracién de persoas, non
resulte posible manter unha distancia minima de 1,5 metros entre elas, salvo grupos
de conviventes.

c) Nos medios de transporte aéreo, maritimo, en autobus, ou por ferrocarril,
incluidas as plataformas e as estaciéns de viaxeiros, ou en teleférico, asi como nos
transportes publicos e privados complementarios de viaxeiros en vehiculos de ata
nove prazas, incluido o condutor, se os ocupantes dos vehiculos de turismo non
conviven no mesmo domicilio. No caso dos pasaxeiros de buques e embarcacions,
non sera necesario o uso de mascaras cando se encontren dentro do seu camarote,
nin en espazos exteriores da nave cando se poida manter a distancia de seguridade
de 1,5 metros.

d) Nos eventos multitudinarios ao aire libre, cando os asistentes estean de pé
ou, se estan sentados, cando non se poida manter 1,5 metros de distancia entre
persoas, salvo grupos de conviventes.

2. A obrigacion contida no punto anterior non sera exixible nos seguintes
supostos:

a) As persoas que presenten algun tipo de enfermidade ou dificultade
respiratoria que se poida ver agravada polo uso da mascara ou que, pola sua
situacion de discapacidade ou dependencia, non dispofian de autonomia para quitar
a mascara, ou ben presenten alteraciéns de conduta que fagan inviable a sua
utilizacion.

b) No caso de que, pola propia natureza das actividades, o uso da mascara
resulte incompatible, conforme as indicacidéns das autoridades sanitarias.

c) Naqueles lugares ou espazos pechados de uso publico que formen parte do
lugar de residencia dos colectivos que ali se reunan, como son as institucions para
a atencion de persoas maiores ou con diversidade funcional, as dependencias
destinadas a residencia colectiva de traballadores esenciais ou outros colectivos
que reunan caracteristicas similares, sempre que os ditos colectivos e os
traballadores que ali exerzan as suas funciéns tefian coberturas de vacinacion
contra o SARS-CoV-2 superiores ao 80 % con pauta completa, acreditado pola
autoridade sanitaria competente.

Esta ultima excepcion non sera de aplicacion aos visitantes externos nin aos
traballadores dos centros residenciais de persoas maiores ou con diversidade
funcional.

3. O uso de mascaras en centros penitenciarios en que haxa mobilidade dos
internos, tanto en exteriores como en espazos pechados, rexerase por normas
especificas establecidas pola autoridade penitenciaria competente.

4. A venda unitaria de mascaras cirurxicas que non estean empaquetadas
individualmente s6 se podera realizar nas oficinas de farmacia garantindo unhas
condicions de hixiene adecuadas que salvagarden a calidade do produto.»

Dous. Suprimese o numero 2 do artigo 15.

Artigo segundo. Modificacion do Real decreto lei 26/2020, do 7 de xullo, de medidas de
reactivacién econémica para facer fronte ao impacto da COVID-19 nos ambitos de
transportes e vivenda.

Modificase o artigo 6 do Real decreto lei 26/2020, do 7 de xullo, de medidas de
reactivacion econdémica para facer fronte ao impacto da COVID-19 nos ambitos de
transportes e vivenda, para engadirlle un numero 3 do seguinte teor:

«3. Por proposta dos ministros de Transportes, Mobilidade e Axenda Urbana,
e de Sanidade, mediante acordo do Consello de Ministros, poderanse modificar as
limitaciéns de acceso aos edificios terminais dos aeroportos de interese xeral, para
adaptalas a evoluciéon da pandemia da COVID-19.»

Disposicion derradeira primeira. Titulo competencial.

Este real decreto lei ditase ao abeiro do artigo 149.1.16.2 da Constitucion espafola,
que lle atribue ao Estado a competencia en materia de sanidade exterior, bases e
coordinacién xeral da sanidade e lexislacion sobre produtos farmacéuticos.

O artigo segundo ditase, ademais, ao abeiro do artigo 149.1.20.2 da Constitucién
espanola, que lle atrible ao Estado a competencia en materia de aeroportos de interese
xeral e transito e transporte aéreo.

Disposiciéon derradeira segunda. Entrada en vigor.

Este real decreto lei entrara en vigor o dia seguinte ao da sua publicacién no «Boletin
Oficial del Estado».

Dado en Madrid o 24 de xufio de 2021.
FELIPE R.

O presidente do Goberno,
PEDRO SANCHEZ PEREZ-CASTEJON

